
ÅRSRAPPORT GLOPPEN SOKNERÅD 2020 
 

1.  Gloppen sokneråd 2020 
    Berit Aasebø Hauge: Leiar i soknerådet og leiar av Arbeidsutvalet, AU 

    Hege Støylen Alme: Nestleiar, medlem i arbeidsutvalet, AU 

     Åslaug Haugset: Sekretær og medlem i Arbeidsutvalet (AU), medlem i Gudstenesteutvalet 

     Arne Høyland: Kasserar, medlem i Gudstenesteutvalet, medlem i husestyret for Sandane kyrkje 

     Bjørn Aurlien: Leiar i Fellesrådet 

     Oddhild Almenning Voll: Representant i Fellesrådet, medlem Trusutvalet, ansvarleg for 

                                                     konfirmantkapper 

     Eivind Kjerstad Nilsen: Leiar i Trusutvalet 

     Kjell Dann Mardal: Ansvar for dugnad på kyrkjegardane. Permisjon frå 23.9.20 fram til 1.5.21. 

     Laila Bergheim Ommedal: 1. vara i soknerådet, har vore innkalla til alle møter, fast medlem  

                                                             frå 23.9.20 

     Oddvar Bjørlo: Varamedlem, har møtt fast som 1. vara til soknerådet frå 23.9.20 til 1.5.21., 

                                    medlem i Diakoniutvalet 

     Gunnhild Aabrekk Nedrebø: 3. varamedlem og medlem i Diakoniutvalet 

     Oddrun Alme: 4. varamedlem, ansvarleg for konfirmantkapper 

     Gjertrud Sundt Ravnestad: 5. varamedlem, varamedlem Fellesrådet 

     Einar Ove Kårstad: 6. varamedlem, ansvarleg for organisering av parkeringsvakter 

     Vidar Bjotveit: Sokneprest for Gloppen sokn, medlem av Arbeidsutvalet, Trusutvalet og  

                                   Gudstenesteutvalet 

 

På grunn av praktisk organisering var det ikkje så lett å få alle 4 i Arbeidutvalet til å møtast samtidig, 

som konsekvens av dette har prest og leiar i soknerådet utgjort AU i store deler av året. 

2.  MØTEAKTIVITET I SOKNERÅDET 2020 
Gloppen sokneråd har hatt 8 soknerådsmøte og det har vore handsama 95 saker. 

(15.1, 6.2, 5.3, 10.6, 19.8, 23.9, 21.10 og 9.12) 

Arbeidsutvalet har hatt møte ei veke før kvart soknerådsmøte, det har vore frist for innlevering 

av saker til soknerådsmøtet dagen før møtet i Arbeidsutvalet. 

Gudstenesteutvalet har hatt  2  møte. 

Soknemøte/årsmøte  for 2019 var 8.3.2020 i Vereide kyrkje. 

Soknemøtet 18.10.20: Gudstenesteordninga 

       Møte mellom stab og sokneråda i Gloppen kommune var sett til 18.11.20. 

                                                                           Avlyst på grunn av Covid-19. 

       Medliturgsamling   17.9.20. Gudstenesteordninga 

 

3.  VIKTIGE SAKER 

GUDSTENESTEORDNINGA 
10.6.20 Var Anders Rinde til stades på soknerådsmøtet og gjekk gjennom dei ulike musikkframlegga.           

Det vart nedsett ei nemnd for å arbeide vidare med Gudstenesteordninga. Desse var Oddhild 

Almenning Voll, Eivind Nilsen og Vidar Bjotveit. 

Dette var tema på Medliturgsamling 17.9.20. 

Resultatet av  arbeidet vart lagt fram på soknemøte 18.10.20. i Sandane kyrkje. 

Gudstenesteordninga vart vedteken i soknerådet 21.10.20 og oversendt til biskopen. 

 

FORNYING AV SANDANE KYRKJE OG KYRKJELYDSDELEN 
Det har vore gjort mykje og godt arbeid av husestyret for Sandane kyrkje. Har arbeid med teikningar 

for korleis vi ynskjer det skal bli.                                                                                                                 

 

BARNEKROKEN I VEREIDE KYRKJE 
Det har i lenger tid vore ynskje om å fornye «barnekroken» i Vereide kyrkje og dessutan rydde 

kyrkjerommet for benkar og anna utstyr som vert lite brukt. 

Eivind Nilsen og Åslaug Haugset i samarbeid med kyrkjeverjen har hatt eit ansvar for dette.  

Dei har kome med skisser og framlegg til løysingar. Sendt søknad om endringar til biskopen. 

GJEVARTENESTA I GLOPPEN SOKN 
Kasserar Arne Høyland har arbeid mykje med å få til ei fast gjevarteneste i kyrkjelyden. Den er no på 

plass. Så langt har vi fått 25 faste gjevarar. Dei som ynskjer det kan melde seg på på kyrkja sine 

nettsider. 

DUGNADSKORTET 
Tanken med Dugnadskortet er at det skal vere enkelt å melde seg til eit frivillig arbeid i kyrkjelyden. 

Heilt frå dei små enkle ting til større oppgåver. Ein bestemmer sjølv kva dei kan bidra med. Påmelding 

på kyrkja sine nettsider. 

SAMARBEIDSPROSJEKT MØTEPUNKT B                                                                             

Det var møte med Møtepunkt B 21.1.20. Temaet der var trusopplæringa.                                                        

På dette møtet deltok Beate Kornberg, Vidar Bjotveit, Ingrid Bjørnereim, Lars Bjarte Osland,                

Berit Aasebø Hauge. Frå Møtepunkt B deltok Vegard Tennebø og Vegard Fagerli. 

Det vart avtalt eit nytt samarbeidsmøte i august, det vart avlyst.  

DIAKONIPLAN 
Soknerådet har i samarbeid med diakon Ingebjørg Isane Fure vore med å å utarbeide ein diakoniplan 

for Gloppen sokn. Dessutan har vi og  sett på stillingsomtale for diakon. 

LOPPERIET 
«Lopperiet» med Åse Ryssdal Sæter og hennar medarbeidarar gjer ein stor og flott innsats for å 

samle inn pengar til arbeidet i kyrkja vår. Flott organisering av loppesalet og tilgjenge for  å kunne 

kjøpe lopper gjennom heile året, samstundes får gjenstandar nye eigarar i staden for å bli kasta. 

Tusen takk for arbeidet de legg ned, håpar de finn motivasjon til å halde fram i mange år! 

 

Nytt i 2020. 
• Asbjørn Gjengedal fekk Nordahl Bruun prisen. Utdelt av biskopen 21.6.20. 

• Ingebjørg Isane Fure vart vigsla til diakon 21.6.20. 

• Lars- Bjarte Osland slutta i stillinga som kyrkjelydspedagog. 1.10.20. 

• Anders Rinde slutta i stillinga som kantor og vart pensjonist. 

Soknerådsleiar takka av Anders med helsing og gåve etter gudstenesta 13.12.20 i Vereide 

kyrkje. 

• Dorothee Raschwitz var tilsett som kantor. Ho tok til i stillinga 1.1.21. 

 

4.  SOKNERÅDET HAR HATT ANSVAR FOR/ MEDANSVAR FOR I 2020 
• Konfirmasjon i Vereide kyrkje 19.9 og Gimmestad 5.9. 20. Begge skulle vere i mai, men vart 

utsett på grunn Covid-19 

• Ingebjørg Isane Fure vart vigsla til diakon i Vereide kyrkje av biskop Halvard Nordhaug 

21.6.20. 

Det var utvida kyrkjekaffi på Gloppen Hotell etter vigslinga. Ein stor dag både for Ingebjørg og 

kyrkjelyden. 



4 
 

• Medarrangør av utekonsert i Prestegardshagen 13.6.20. 

5.  DELTAKING PÅ ANDRE MØTER OG ARRANGEMENT 
• 14.1.20 var leiar i Gloppen sokneråd Berit Aasebø Hauge og leiar i Eid sokneråd Berit 

Heien Heggen i Bergen og deltok i intervju av kandidat til stillinga som prost i Nordfjord 

prosti. 

• 20.9.20 vart Stian Heggedal  innset som prost i Nordfjord prosti i Eid kyrkje. Leiar i 

soknerådet Berit Aasebø Hauge og Arne Høyland representerte soknerådet ved 

innsetjingsgudstenesta og den utvida kyrkjekaffien etterpå. 

• Trusutvalet arrangerte inspirasjonssamling for frivillige medarbeidarar i det 

kontinuerlege barne og ungdomsarbeidet i sokna 30.9.20. 

• Møte oppløysing av Stiftinga kyrkjelydsarbeid i Gloppen 30.9.20. I tillegg til fleire møte 

tidlegare om denne saka. 

• Strategisamling KFUK/KFUM 12.11.20 

 

Dette året kom vi godt i gong med arbeidet i soknet, vi hadde så mange planar om  ting vi ville gjere 

for å formidle den gode bodskapen i trua vår. Vi ville skape møteplassar og gode relasjonar blant 

anna gjennom å arrangere kyrkjekaffi. Vi rakk ein. 

Men så kom Covid -19 og slo seg ned i landet vårt. 

Den saka som har vore aller mest krevande har vore handtering av kyrkjelydsarbeidet etter at landet 

stengde ned 12.mars. Stadig nye reglar å forholde seg til. Les vi statstikken syner den mange av 

konsekvensane den har fått. På den andre sida har vi hatt løysningorienterte prestar, andre tilsette 

og frivillige som har stilt opp og halde to i staden for ei gudsteneste og streama gudstenester for å 

nemne noko. Det har vore gjort ein god jobb for « å halde hjula i gang». 

Kombinasjonen av kyrkjelydspedagog som slutta i stillinga, sjukmeld trusmedarbeidar og Covid - 19  

har gått hardt utover det kontinuerlege barne og ungdomsarbeidet i kyrkjelyden vår.                         

Det er lyst ut stilling som kyrkjelydspedagog.  

Vi håpar på ei snarleg betring av situasjonen! 

 

 

Sandane 10.2.2021                                                    Berit Aasebø Hauge  

                                                                                      Leiar i Gloppen sokneråd 

Statestikk for Gloppen sokn 2020 

 Døypte Deltakarar 
søndagsgudst. 

Deltakarar andre 
gudstenester 

Deltakarar 
gudsteneste tot. 

2020 30 3116 931 4047 

2019 33 8336 1295 9631 

Differanse -3 -5520 - 364 - 5584 

 

 Søndagsgudsten. Andre guds-
tenester 

Nattverdsguds 
teneste 

Nattverds- 
deltakarar 

2020 46 27 37 1476 

2019 83 14 52 2294 

Differanse - 37 13 - 15 - 818 

 

 Gudstenester 
totalt 

Gjennomsnittleg  
deltaking 

Gjennomsnitt 
hovudgudsten. 

Gjennomsnitt 
nattverd 

2020 73 55 68 40 

2019 97 99 100 44 

Differanse -24 -44 -32 -4 

 

 Konfirmantar  
Totalt 

Offer 
totalt 

Innmelde Utmelde Vigslar 

2020 44 161222,- 1 4 3 

2019 56 369407,- 5 17 10 

Differanse           -12 -208185,- -4 -13 -7 

 

 

 

 

 

 

 

 

 

 

 

http://www.kirken.no/_files/vaap1.jpg

ÅRSMELDING VEREIDE KYRKJEKOR 2020 

 

Årsmøtet  i  2019  vart  halde  i  peisestova  i  Sandane  kyrkje  tysdag  28.  januar  2020   

klokka  19.00.   

   

Årsmøtet  konstituerte  seg  på  vanleg  vis.    

   

Styret  dette  året  har  vore:    

       ● Audun  Mundal,  leiar    

● Harald  Aske,  nestleiar    

● Harald  Kjær,  sekretær,    

● Anders  Rinde,  kasserar    

● Inger  Lise  Engelstad,  styremedlem.    

● Vara:  Solveig  Standal  Rygg  og  Ann-Kristin F løtre.  Solveig  har  møtt  

fast  som  vara  for  Inger  Lise  hausen  2020   

• Revisor:  Terje  Sand.   

● Valnemnd:  Berit  Aasebø  Hauge  og  Kirsti  Bjotveit.   ● Blomerhelsingar:  

Karin  Urke.   

   

2020  blei  diverre  eit veldig spesielt  år.  I  starten  av  mars  var  det  full  nedstenging  av  

samfunnet  pga  Covid19  viruset     

Styremøter:    
Styret  har  hatt  seks  styremøter  dette  året  og h andsama  14  saker.  Dette  har  så  klart  vert  

eit  spesielt  år  sidan  vi  vart  hardt  ramma  av  Covid19  viruset,  og  aktiviteten  har  blitt  halde  

på  eit  lågt nivå  det  meste  av  året.     

Korøvingar:   
På  trass  av  C-19  klarte  vi  å  halde  i  gang  korøvinga f or  det  meste,  men  vi  måtte  stenge  ned  

på  våren.  Vi starta opp  att  med  øvingar  28.  april,  men  måtte  halde  god  avstand  i  alle  

retningar,  og  på  slutten  av  året  var vi  oppe  i  2  meter  avstand.  Dette  førte  til  at  det  meste  av  

galleriet  var  tatt  i bruk. Vi  droppa  pausa  og  heldt  øving  i  1,5  time.   

Øvingane  på  hausten  starta  opp att  i  veke  35,  med  strenge  koronareglar.    

   

Kormedlemmer:   
I  2020  har  ikkje  vi fått nye  medlemmar.  Der  var  ein  del  som  måtte  melde  forfall  til  store  

delar  av  året på   grunn  av  C-19  restriksjonar  på  jobb  og  helse.    

Status  ved  dette  årsmøtet:    

8  sopranar,  8  altar,  2  tenorar, 3   bassar  og  1  dirigent=  22      

   

Dette  var  vi  med  på  i  2020:    
● 9.  februar:  Gudsteneste  i  Vereide k yrkje   

● 8.  mars  Gudsteneste  i  Vereide  kyrkje   

● 9.  mars:  Prøvespel  til  kantorstillinga. V ereide  kyrkje   

● 9.  april:  Opptak  til  påskedag,  Vereide  kyrkje   

● 5.  mai:  Opptak  til  17.  mai,  Vereide  kyrkje   

● 10.  mai:  Gudsteneste  i  Sandane  kyrkje  (streaming)   

● 31.  mai:  Gudsteneste  i  Vereide  krk. ( Pinsedag)   

●    21.  juni:  Gudsteneste  i  Vereide  krk  (Diakon-vigsle)   

●    19.  september:  Konfirmasjon  i  Vereide k rk.   

● 1.  november:  Gudsteneste  i  Vereide  kyrkje   

● 22.  november:  Salmekveld  i  Vereide k yrkje   

● 13.  desember:  Gudsteneste  i  Vereide  kyrkje     

Vigsling  av  Diakon  21.  juni. Kyrkjekoret deltok  med  song  under  vigslinga  av  diakon  i  juni.    

   

Konsert  “Wacket  Auf”  i  2020  

Som eigentleg  var  meint  å  vere  avsluttingskonserten til   Anders  var  først  planlagt  i  juni, så  

utsatt  til  hausten  og  27.  september,  men  måtte  til  slutt utsettast  til  april  2021  pga  C-19.  Vi  

berre  håpar  at  når  vi  kjem så   langt  kan  gjennomføre  med  publikum  i  salen.   

   

Salmekveld  22.  november fekk vi gjennomført.   

   

   

Endeleg  takk  til  Anders!  13.  desember  sang  kyrkjekoret   i  Vereide  kyrkje.  

Dette  var  også  siste  “arbeidsdagen”  til  Anders.    

   

Høvet  blei  markert  med  blome  og  nokre  velvalde  ord  ved  Jorunn.     

   

   

   

Julekonserten  2020  blei  avlyst  grunna  C-19   

Velkomen  til  Dorothee  !  3.  januar  2021  song  kyrkjekoret  Doreothee  

“velkomen  til  oss”  på hennar  første  gudsteneste  som  kantor  i  Gloppen.  

Dette  var,  så  langt  i  år,  den  siste  gudstenesta  i  2021  der  det  har  vore  

ei  nokonlunde  normal  gudsteneste.   

   

   

   

   

Songar  brukt  i  2020   

Robert  Schumann: De   som  med  tårer  sår   

Russisk:  Smak  og  kjenn   

Knut  Tønsberg:  Mine  kjøre,  la  oss  elske  hverandre   

Henrik  Ødegård:  Den  vakre,  klare s ommerdag   

Egil  Hovland:  La  oss  glede  og  fryde  oss   

Bliss/M.Wilberg:  It  is  well  with  my  soul  arr:   

Trond  Kverno:  Se,  solens  skjønne  lys  og p rakt  arr:   

Egil  Hovland:  Rydd  vei  for  Herrens  komme   

Egil  Hovland:  Hoasianna  (N13  23)  S.   

S.  Wesley:  Guds  kirkes  grunnvoll  ene  arr:   

Hovland:  Å,  hvor  salig  å  få  vandre   

Harald  Gullichsen:  Hosianna,  Davids  sønn   

M.  Praetorius:  Det hev ei  rose  sprunge   

Anne  Ryssdal  Tveit:  Julestjerna   

   

   

Audun Mundal 

Leiar i Vereide kyrkjekor   

Årsmelding 2020 frå husestyret for Sandane kyrkje. 

Styret har sett slik ut: 

Leiar: Arne Høyland 

Nestleiar : Paul Rune Daviknes 

Styremedlem: (vakant) 

Sekretær: Liv Djupegot 

Aktivitetar/møte: 

• Husestyret hadde møte med Ahda AS 02.mars 2020. 

Der drøfta vi strategi i høve nye innspel på teikningane for oppussing av Sandane kyrkje. 

• Husestyret arrangerte Ope møte 11.mars 2020 der vi presenterte planane for ombygging av 

kyrkja. Det var meininga at Annemieke Koopmans-Holtrop skulle vere tilstades på møtet, 

men ho vart dessverre forhindra. Møtet vart like fullt gjennomført. Det møtte 5 personar i 

tillegg til husestyret. Det vart laga eit fyldig referat frå møtet der synspunkt som kom fram er 

referert.  

Vi ser vårt arbeid som avslutta og har meldt til Gloppen sokneråd at det no er dei som tek 

over prosessen og bestemmer framdrift. Det er ikkje teneleg med fleire runder  med 

justeringar og endringar av teikningane no. Dette må ei byggenemnd må ta stilling til der dei 

vurderer kostnad/nytte med endringane. 

• 24.august hadde husestyre møte.   

• Husestyret tok på seg å organisere dugnad for oppussing av ungdomslokala i Sandane kyrkje. 

Målingsarbeidet gjekk føre seg hausten 2020 med i overkant av 100 dugnadstimar. Fleire 

rom treng oppgradering men ein må først sjå kor dyrt det som no er bestilt vert, før ein går 

vidare. 

Dugnad: 

Det var ikkje gjennomført dugnad i år men husestyret har klypt litt busker og stussa prydtrea litt. 

Sandane 16.02.2021.                     Husestyret ved leiar Arne Høyland 

  Årsrapport  frå  diakoninemnda   2020                                                     

                                                                                                     
Med i nemnda er: Astrid Søreide, Asgjerd Bergheim, Anne Karen Ravnestad og Jorunn Høyland 

(kontaktperson). Gunnhild Åbrekk Nedrebø og Oddvar Bjørlo er soknerådet sine diakonikontakter. 

Eldretreff                                               

Samlingane for eldre på Gotatunet ein gong i månaden, har vore hovudaktiviteten vår i fleire år. Det 

vert servert kaffi med god heimebakst, det er programinnslag og mykje allsong. Eldre som bur i 

nærområdet og andre som vi veit har ønske om det, blir inviterte. I 2020 rakk vi å ha to samlingar før 

nedstenginga i mars. I januar deltok diakon Ingebjørg. Ho fortalde frå faren sin oppvekst på Ytre Fure 

og viste bilete og held andakt. I februar hadde vi besøk av Kåre Gimmestad. Han snakka om jektefart 

og delte historier han hadde høyrt frå sin bestefar. Elisabeth Gimmestad fortalde ei historie frå tida 

då dei rodde til kyrkje. Vi avslutta med å lese ein salme og be Herrens bønn. Frammøtet desse to 

gongane var på 18 og 25. I juni arrangerte diakonnemnda ilag med diakonen, ei kortare samling ute 

ved Gotatunet. Ingebjørg held andakt, og vi song ilag. Dei eldre uttrykte at dette var eit kjærkome 

samvær i ei tid med lite aktivitet. På alle samlingane har Kjell Otto Solheim vore med og spelt 

trekkspel, noko som gjev eit ”løft” både til songen og opplevinga.  

Andre faste aktivitetar og arrangement 

Det har vore redusert aktivitet både med babysong i Sandane kyrkje og med andakter ved 

omsorgssenteret. Astrid Søreide har vore medhjelpar både tidleg på våren og i det som har vore 

arrangert på hausten. I november på Allehelgensdag, var Astrid og underteikna medhjelparar ved 

minnegudstenesta i Gimmestad kyrkje.  

Revisjon av diakoniplanen for Gloppen Sokn. I september kalla diakon Ingebjørg inn diakoninemnda 

og soknerådet sine diakonikontakter til gjennomgang og revidering av diakoniplanen. 

Då det nærma seg jul, laga Ingebjørg eit vakkert julekort med helsing frå både seg sjølv og 

diakoninemnda. Dette vart mellom anna sendt til dei som brukar å delta på eldretreffa på Gotatunet. 

Det skapte glede! 

Vi håper og ber om at det snart skal bli mulig også for eldre å møtast og få del i både forkynning, 

opplevingar og sosialt fellesskap. 

  

For diakoninemnda 

Jorunn Høyland  

Sandane 17.februar 2021 

Årsreferat frå diakon                                                                 Gloppen kyrkjelege fellesråd 2020 

I det første heile året som diakon vart mykje annleis på grunn av koronaen, men eg kan også sjå 

tilbake på mange meiningsfulle oppgåver og møtepunkt. 

Samlingar og besøk på institusjonar 

Januar: institusjonsgudsteneste på Løkjatunet, og eldretreff på Gotatunet.   

Før 12.03 var eg delaktig i tre hyggestunder og éi andakt på Omsorgssenteret saman med frivillige.  

Frå mars til oktober vart det éi utesamling ved Gotatunet saman med diakoninemnda.  

Omsorgssenteret opna opp att for samlingar etter haustferien. Vi planla fem hyggestunder fram til 

jul, men av smitterisiko-årsaker fekk vi gjennomført berre to. Eg vart invitert til dagtilbod-samling på 

same stad i desember.  

Det vart 13 besøk til einskildpersonar på institusjonar i heile kommunen, derav to besøk til døyande 

person. I tillegg to soknebod. 

Andre samlingar og arrangement 

06.03: Den internasjonale bønedagen for kvinner, 40 deltakarar. Vart med i komitéen for denne 

internasjonale gudstenesta.  

12.02: Inspirasjonssamling diakoni, for involverte og interesserte. 29 deltakarar. 

Bønetime: Tre samlingar våren 2020 saman med Ingrid Bjørnereim. Frå hausten slo vi desse saman 

med Samlingar om søndagens bibeltekst og salmesong, som Olav Eikenæs og Harald Aske var godt i 

gang med. Vi fekk ein rytme på anna kvar veke, og eg leia tre av samlingane hausten 2020.  

Diakonvigslinga vart utsett frå 22.03 til 21.06. Førebuingsarbeidet tok ein del tid. Det vart stort å få 

ein så flott dag i pandemiåret, og med 133 personar i kyrkja og over 80 på festen (fullt). Takk til alle!  

27.11: Temakveld i Breim sokn: «Gudsbilde og identitet – bryr Gud seg om meg?». 14 personar.  

Planlagd temakveld 24.11 i Breim; «Når trua krasjar i livet» utsett p.g.a. smittesituasjonen.  

Den nedstengde perioden våren 2020 

Eg tok ein del telefonar til einskildpersonar. Det hadde vore ønskjeleg å hatt meir tid til å opparbeide 

kontaktflate som diakon før krisa ramma samfunnet, men det vart også alternative oppgåver som 

oppdatering av nettsida, delaktig i nett- og videosatsinga til Kyrkja i Gloppen. Var involvert i skifte og 

oppbygging av ei midlertidig nettside i juni. Skriving i Kyrkjebladet gjennom heile året.  

Gudstenester 

Var medliturg på tre gudstenester i Gimmestad og Vereide etter gjenopninga i vår.  

01.11 helgemessesøndag: Medliturg på gudstenester i Hyen og Breim.  

Sorggruppe  

Planleggingsarbeid saman med Britt Randi Heggheim på våren og første del av hausten. Sorggruppa 

starta 02.11 (éin mnd. forseinka). Fire samlingar før jul, fem deltakarar. Kari Vengen vart medleiar.  

Anna samhandling  

Kontakt med diakoninemndene langs med. Revidering av diakoniplan for Gloppen og Hyen sokn i 

samarbeid med diakoninemndene, før planane vart handsama i sokneråda. Innspel til stillingsomtale. 

Dialogmøte med helse- og omsorgssjefen i juni. Kontakt med Frivilligsentralen.  

17.-18.02: Fagdag for diakonar i Bergen og vigslingssamtale med biskopen. 1.-4.09: Kurs i leiing av 

sorggruppe, Modum bad. Deltaking i ABV-gruppe; videosamlingar. Videomøte for diakonar i Bjørgvin. 

 

Sandane mars 2021, Ingebjørg Isane Fure  

RAPPORT FRÅ KANTOR 

Gloppen kyrkjelege fellesråd 2020 

Korona-epidemien har prega arbeidet mitt i stor grad i 2020. Det har først og fremst gått ut over 

konsertverksemda, men også den generelle koraktiviteten. Dessutan skulle eg etter planen gå av med 

pensjon 1. august, men det lukkast ikkje å finne min etterfølgjar i tide. Dermed har eg vore i funksjon 

heile 2020. 1. januar 2021 overtok Dorothee Raschwitz.  

GUDSTENESTER 

Korsong 

Vereide kyrkjekor har delteke på 8  gudstenester, 7 i Vereide og 1 i Sandane. Fire av desse var 

digitale, enten opptak eller streaming. Vi deltok også i eit opptak til 17. mai- feiringa saman med 

andre kor i Gloppen. Konfirmasjonsgudstenestene vart utsett til september, men vi deltok som 

Vanleg som forsongarar. Konserten som vi hadde planlagt i juni måtte vi utsetje pga korona. Vi 

prøvde igjen i september, men heller ikkje det kunne gjennomførast. No  satsar vi på april 2021.  

Gimmestad kantori deltek vanlegvis ein gong i kvartalet i Gimmestad kyrkje, men rakk ikkje noko før 

koronan stengde alt i mars. Dermed har ikkje kantoriet hatt aktivitet i 2020.  

Alle kor i Gloppen har hatt sterkt redusert aktivitet i 2020. Det vart ikkje den tradisjonelle deltakinga 

på t.d. julegudstenestene, verken av Breimskoret i Breim eller av Rygg songlag i Gimmestad. Vi kunne 

heller ikkje samle julekoret i Vereide 1. juledag. Men Gloppen janitsjar/skulekorpset deltok på julafta 

i Vereide. Håvard Nordvik spelte juledag i Vereide, og 2. juledag song Hege Alme i Gimmestad.  

Tomas-messe i Breim vart det heller ikkje, og dermed ikkje song av Tomas-koret  

Are Voll deltok på el-gitar på konfirmasjonsgudstenestene i september.  

KONSERTAR 

25. Januar: «Salmekaffi» i Breim kyrkje.                                                                                                   

John Odvar Kandal, Malin Alander, Helene Myklemyr, Hege Alme, Ole M. 

Blankenberg og Anders Rinde. 

28. juni: Vereide kyrkje: Steinar Andreas Rinde: fiolin, Anders Rinde: orgel. Hanne Oftedal: 

opplesing.  

27. juli: Gimmestad kyrkje. Roger Holme: saksofon. Andreas V. Brekke: orgl. Emil Horstad: 

akkordeon. 

17. okt:  Musikkandakt i Breim i høve konfirmantjubileum. John Oddvar Kandal Andetrs Rinde, 

Helene Myklemyr, Hege Alme 

22. november: Salmekveld i Vereide kyrkje. Vereide kyrkjekor. Samanbindande tekst v/Oddvar 

Almenning  

Konfirmantjubilea i Gloppen og Hyen vart avlyst, det vart dermed også musikkandakter i samband 

med jubilea. Også julekonsertane i Breim og Vereide, advenstkonserten i Gimmestad 

og Vi syng jula inn i Hyen, vart avlyst. 

Vereide februar 2020.                 Anders Rinde 

KYRKJEBLADET SI ÅRSMELDING 2020 

Redaksjonen 

Redaksjonen har vore omlag den same som før, med skifte av representanten frå Hyen, og lista ser 

såleis slik ut 

Oddvar Almenning, redaktør 

Harald Aske for Gloppen sokn. Distribusjonsansvarleg. 

Vidar Bjotveit, sokneprest 

Gunn Hole for Gloppen sokn 

Arvid Jordanger for Breim sokn 

Tore Myklebust, sokneprest 

Anders Rinde frå staben 

Ved starten av året: Sivert Jan Ommedal for Hyen sokn 

Seinare Kurt Djupvik 

Korrekturlesar: Rønnaug Ryssdal 

Faste spalter 

*Andaktene var i 2020 skrivne av sokneprest Vidar, Eivind Nilsen, Fritz Schjølberg, Olaf Sigurd 

Gundersen og prost Stian Heggedal. Lista over folk som brukar å skrive andakt rekk lenger enn eitt år, 

så det er fleire gode hjelparar på vent. 

*Leiarartiklane brukar vi å ta ansvar for i redaksjonen, staben eller mellom soknerådsleiarane. 

Artiklane var i år skrivne av Gunn Hole, Berit Aasebø Hauge, soknerådsleiar i Gloppen sokn, Tore 

Myklebust, Kurt Djupvik, soknerådsleiar i Hyen, Oddvar Almenning og Vidar Bjotveit.  

*Den faste spalten som vi kallar skattejakt i salmeboka går på omgang i redaksjonen, og leverandørar 

av jaktsoger var i 2020 Anders Rinde, Oddvar Almenning, Harald Aske, Tore Myklebust og Gunn Hole.  

*Spaltistane er ei rekkje personar som  er spurde om å levere sine skråblikk eller tilrop frå «sidelinja», 

og i 2020 ser rekkja slik ut: Tore Myklebust (vikarskrivar), Ragnhild Birkeland Hope, Olaf Sigurd 

Gundersen, Jorunn Eikenes, Morten Leirgul og Stinar Saltbones. 

*Asbjørg Apalset leitar opp klipp frå litteraturen som ho sender oss trufast til kvar utgåve. 

*Min salme lever sitt eige liv ved at den som skriv, vel ut og utfordrar ein person, og sender 

stafettpinnen vidare til denne. Slik blei lista i 2020 Solbjørg Eikeset, John Oddvar Kandal, Helene 

Lothe, Jenny Myklebust, Karin Urke og Kjersti Randal. 

Vi kjenner oss rike på god kompetanse som har så mange kloke og kunnskapsrike folk blant 

medarbeidarane!  

Kva skriv vi elles om i Kyrkjebladet? 

Vi prøvar gjerne å ha eitt hovudtema i kvar utgåve , og i 2020 blei det slik: 

Nr 1: Menneskeverd, nr 2: Påske, nr 3: Krise? (a propos Covid-19), nr 4 Diakoni, nr 5: Kyrkje og kultur 

og nr 6: Jul 

Intervju med ulike personar er noko vi likar å lage. Frå siste året kan vi trekke fram namn som: 

Selamavil Abrha og Samra Behre frå Eritrea, Anders Rinde i høve at han gjekk av  som kantor, Liv 

Øygard som flytte «heim» til Førde, Knut Sigurd og Tulla Åsebø som er herifrå og har hatt ei livslang 

teneste i misjonen, Stien Heggedal, ny prost i Nordfjord og hundreåringen Magnhild Aa. 

Minneord hender det og at vi skriv, i år om desse: Geir Eikenes, Oddvin Lotsberg og Oddny Årdal.  

Hendingar i kyrkja blir både omtala på førehand og referert frå i ettertid- Diakonvigsla i juni var eit 

slikt høve, og når det blei utdelt Johan Nordal Brun-pris til Asbjørn Gjengedal, var det noko å skrive 

om. Likeeins fekk vi fortelje at han gav prisen bort til Nesholmen.  Konsertar i kyrkja er ofte dekka av 

Kyrkjebladet, og sjølv i år fekk vi skrive både om salmekaffi, Gloppen musikkfest, Jeremiasfestival og 

Anders Rinde sin avskilskonsert. Vi skreiv og om eit einmannsteater om Hans Nilsen Hauge i Sandane 

kyrkje. Vi er og frimodige nok til å referere eller melde ting som skjer i kulturlivet, ma i kultursalen, så 

både teaterstykket Slåttekar i Himmelen og Peer Gynt blei skrivne om i våre spalter. 

Og framleis gjeld vårt postulat frå 2018: 

Vi har oppbyggeleg stoff som andakter og andre tekstutleggingar, og vi har «tidtrøyte» som vitsar, 

quiz og kryssord. Vi ynskjer å famne vidt og pløgje djupt. Kyrkja er for heile folket, og det skal speglast 

i Kyrkjebladet! 

Seks nummer i året 

Frå og med 2017 har det vore seks nummer for året. I 2020  blei det trykt og utdelt 316 sider fordelt 

på seks utgåver. Det er det same året før Sidan kostnadene med utforming og trykking i stor grad 

følgjer sidetalet, er det såleis berre transport og distribusjonskostnadene som blir mindre ved å ha 

færre utgåver per år. I store trekk er det om lag den same kostnaden per år som det har vore. 

Produksjon og distribusjon 

Bladet er formgjeve av Bjørnar Aske i Innholdspartner her på Sandane og er trykt i United Press i 

Riga, Latvia. Bladet blir distribuert av ein frivilleg stab, leia og organisert av Harald Aske. Bladet blir 

lagt i alle postkasser i Gloppen. I tillegg har vi om lag 150 abonnentar utanom kommunen, og dei får 

bladet i posten. Utan dei frivillege distributørane kunne vi ikkje ha gitt ut eit såpass stort og velutstyrt 

blad! 

Økonomi 

Vi viser til rekneskapstala som blir framlagde i eige dokument. At vi har eit pent overskot, er noko vi 

er glade for ved inngangen til eit jubileumsår, og nemner tre grunnar: 

1) Vi er blitt flinkare til å kreve inn annonseinntekter 

2) Dei som trufast brukar å betale, har gjort det dette året og. 

3) Nytt trykkeri gav betydelege innsparingar utan lågare kvalitet. 

Takk til alle som skriv, distribuerer, fotograferer, les, gjev tilbakemeldingar og på andre måtar viser 

interesse  for Kyrkjebladet.          Vereide i februar 2021. Oddvar Almenning 

TRUSOPPLÆRINGA 

 

 

2020: 

Tilsette: Hatt vakant stilling som kyrkjelydspedagog etter at Lars-Bjarte sa opp frå 1.oktober. 

Fellessamling arrangert 30. september for ledere i barne og ungdomsarbeid. Besøk av 

Ingeborg Koppen Hessevik og Anita Lothe. 

Baby-song har vore arrangert i dei periodane det har vore mogleg. 

4.årssamling, Tårnagent, Lys vaken og Skileir har vorte utsatt eller avlyst. 

6.årsbok var delt ut på døra av Lars-Bjarte. 

Påskevandring vart satt opp utanfor Sandane kyrkje. 

Aktivitetsdag for konfirmantar vart gjennomført 26. september på Nesholmen 

Vi har hatt 5 møter i TRU- gjennom året. 
 

Eivind Nilsen 

 

 

 

 

 

Vedlegg:  Årsrekneskap for Gloppen sokn 2020 


